
Dr. sc. Mirnes Ajanović, advokat – Sredstvima informisanja 

Hvala svima na podršci ...idemo dalje! 

VRAĆENA LICENCA ZA RAD EVROPSKOM UNIVERZITETU "KALLOS" TUZLA  

Kantonalni sud u Tuzli dokazao pravnu nepravdu 

Advokat Evropskog univerziteta "Kallos" Tuzla, dr. sc Mirnes Ajanović, obavještava javnost da je 

Kantonalni sud u Tuzli, u sastavu tročlanog vijeća, 31. decembra 2024. godine, koja je danas preuzeta, 

donio odluku o odlaganju izvršenja rješenja Ministarstva obrazovanja, nauke, kulture i sporta TK kojim 

je Evropskom univerzitetu "Kallos" Tuzla oduzeta licenca. Sud je postupio brzo i zakonito, odlučivši u 

roku od samo tri dana od zaprimanja zahtjeva 28. decembra, čime je dokazao da pravda može biti 

efikasna kada se temelji na zakonu. 

Zaštita javnog interesa i akademske zajednice 

Sud je utvrdio da bi izvršenje osporenog rješenja nanijelo Univerzitetu značajnu štetu koja bi se teško 

mogla popraviti, dok odlaganje izvršenja nije protivno javnom interesu. Ova odluka, na koju nije 

dozvoljena žalba Ministarstvu obrazovanja i nauke TK, omogućava Evropskom univerzitetu "Kallos" 

da odmah nastavi s nastavom, ispitima, dodjelom diploma, odbranama magistarskih radova, doktorskih 

disetacija i svim visokoobrazovnim aktivnostima na najvišem nivou kvaliteta u najsavremenijem 

prostoru u TK, za koji posjeduje upotrebnu dozvolu za 2.500 m2 visokoobrazovnog prostora, plus 500 

m2 manipulativnog prostora. 

Dokazana pravna nepravda Općinskog suda u Tuzli 

Ipak, ova odluka otkriva i ozbiljne pravne nepravilnosti u postupanju Općinskog suda u Tuzli. Naime, 

sudija Samira Ščljivić je još 8. novembra 2024. godine zaprimila identičan zahtjev za odlaganje 

izvršenja rješenja ministra Ahmeda Omerovića, ali ni nakon gotovo dva mjeseca nije donijela zakonitu 

odluku. Ovo neopravdano odugovlačenje jasno ukazuje na pravne manipulacije koje su direktno 

ugrozile prava Evropskog univerziteta "Kallos", njegovih studenata, profesora, zaposlenih i akademske 

zajednice. 

Kantonalni sud u Tuzli kao primjer efikasnog pravosuđa 

Kantonalni sud u Tuzli je ovom odlukom pokazao kako pravosudni sistem treba da funkcioniše – brzo, 

nepristrano i u skladu sa zakonom. Međutim, odluka Kantonalnog suda razotkriva nesposobnost ili 

svjesne opstrukcija pojedinih pravosudnih aktera Općinskog suda u Tuzli, što zahtijeva hitnu reakciju 

nadležnih tijela kako bi se povratilo povjerenje u pravosuđe. 

Poruka javnosti – pravda mora prevladati 

Advokat Evropskog univerziteta "Kallos" Tuzla, dr. sc Mirnes Ajanović, pozdravlja odluku 

Kantonalnog suda u Tuzli i zahvaljuje svim studentima, profesorima, zaposlenima i prijateljima 

Univerziteta, Gradskom vijeću Tuzla i svim građanima na podršci u ovom teškom dvomjesečnom 

periodu svakodnevne pravne borbe za pravično suđenje i pravdu. Ova pobjeda pravde ne znači kraj 

borbe – nastavit ćemo zalaganje za zakonitost, pravnu jednakost i prava svih građana i institucija. 

Rezultat pravne borbe za jednakost i zakonitost 

Evropski univerzitet "Kallos" Tuzla od danas nesmetano nastavlja s radom, pružajući obrazovanje po 

najvišim evropskim standardima, zadržavajući poziciju lidera visokog obrazovanja u regionu. 

U prilogu link Rješenja Kantonalnog suda u Tuzli:  
https://advokatmirnesajanovic.com/objave-za-javnost/ 

